
vajzës së Ukës, Hidajetes, për ta vizituar 
plakun. E ka gjetur të vdekur në shtëpi. 
Në trup i kishte plagët nga plumbat. Afro 
njëzet ditë më vonë, pjesëtarë të misionit të 
OSBE-së kanë shkuar në fshat dhe e kanë 
varrosur Ukën në varrezat lokale. 
Burimet: deklarata G.H, FDH-40621; J. 
Osmani, Krimet.., I, 294.

Ekrem (Ramë) Prushi
(11.02.1980, shqiptar nga Prushi/Pruš, komuna 
e Gjakovës/Đakovica, nxënës)

Ekremi dhe katër motrat e tij jetonin te 
prindërit. Në datën 26.08.1998, herët në 
mëngjes, rreth orës 08:30, Ekremi i mo­
ri tre kuajt nga ahuri dhe me kushërinjtë 
Ademin dhe Luanin u nisën me qëllim 
transportimin e disa armatimeve nga fsha­
ti Zylfaj/Zulfaj në fshatin Moglicë/Mogli­
ca. Gjatë kthimit, duke kaluar pranë fsha­
tit Prush/Pruš, ata u vunë re nga forcat 
serbe, të cilat menjëherë hapën zjarr drejt 
tyre. Ademi dhe Luani ia dolën të arrati­
seshin. Para se të largoheshin, ata vërejtën 
se Ekremin e kishin qëlluar dhe se ai ishte i 
shtrirë në tokë. Shkuan te prindërit e Ekre­
mit dhe u treguan çfarë ndodhi. Prindërit e 
Ekremit shkuan menjëherë te postblloku i 
përmendur të ushtrisë serbe, por ushtarët 
nuk u lejuan që të shkonin në vendin ku 
ka ndodhur vrasja. Lejuan vetëm që ata 
ta merrnin me vete një nga tre kuajt që u 
mbijetoi të shtënave. Ushtarët i drejtuan 
prindërit e Ekremit që të shkonin në mor­
gun e Gjakovës/Đakovica. Atje, ata e gjetën 
kufomën e të birit të vrarë. Ekremi u varros 
në varrezat e fshatit më 27.08.1998. 
Burimi: deklarata R.P, FDH-34222.

Besmir (Azem) Brati
(12.02.1970, shqiptar nga fshati Golaj [Shqip­
ëri], tre fëmijë, pjesëtar i UÇK-së)

Astrit (Isuf) Rrushi
(10.03.1970, shqiptar nga fshati Rushaj [Shqip­
ëri], bujk, pjesëtar i UÇK-së)

Sabri (Sali) Morina
(27.11.1972, shqiptar nga Vrajaku/Vranjak, ko­
muna e Rahovecit/Orahovac, punëtor, pjesëtar 
i UÇK-së)

Naim (Hajdar) Qema
(10.05.1976, shqiptar nga Kruma [Shqipëri], 
pjesëtar i UÇK-së)

Sabriu jetonte në Gjermani. Në fillim të 
korrikut të vitit 1998 u kthye në Kosovë 
dhe aderoi në UÇK. Stërvitjet ushta­
rake i ka kryer në Shqipëri. Në datën 
28.08.1998, Sabriu, Besmiri, Astriti, Na­
imi dhe katër burra të tjerë u nisën nga 
fshati Golaj [Shqipëri] drejt Kosovës. Te 
fshati Goden, nga ora 3:00 të pasmesnatës, 
ata ranë në pritë të Ushtrisë së Jugosllavisë. 
Sabriu , Naimi, Besmiri dhe Astriti u qëllu­
an për vdekje menjëherë, përderisa të 
tjerët ia arritën që të iknin me vrap. Pas 
përfundimit të luftës, familjarët e Sabriut 
kanë mësuar nga vëllai i Besmirit, Dema, se 
trupat e Besmirit, Astritit, Sabriut dhe Nai­
mit ishin varrosur në varrezat e Gjakovës/
Đakovica. Në datën 4.07.1999, këto varre 
u zhvarrosën dhe familjarët e kanë kryer 
identifikimin e viktimave. Po atë ditë, Sa­
briu u rivarros në vendlindje, në fshatin 
Vrajak/Vranjak, ndërkaq Besmiri, Astriti 
dhe Naimi në fshatrat e tyre të lindjes në 
Shqipëri. 
Burimet: deklarata D.Đ, FDH-3591; deklara­
ta Sh.M, FDH-33888; J. Martinsen, Regjistri.., 
FDH-26092.

Xhevdet (Sylë) Plava
(1959, shqiptar nga Cërmjani/Crmljane, komu­
na e Gjakovës/Đakovica, punëtor, shtatë fëmijë, 
pjesëtar i UÇK-së)

Shefqet (Nebih) Hasanaj
(5.11.1962, shqiptar nga Gllareva/Iglarevo, 
komuna e Klinës/ Klina, mjek, pesë fëmijë, 
pjesëtar i UÇK-së)

Xhafer (Latif) Gashi
(15.03.1966, shqiptar nga Përqeva/Prčevo, 
komuna e Klinës/Klina, murator, dy fëmijë, 
pjesëtar i UÇK-së) 

Sylë (Jakup) Morina
(2.09.1968, shqiptar nga Gjergjica/Đurđica, 
komuna e Gllogocit/Glogovac, punëtor, një 
fëmijë, pjesëtar i UÇK-së)

Nazmi (Nebih) Gashi
(17.07.1971, shqiptar nga Sverka/Svrhe, komu­
na e Klinës/Klina, tekniku mekanik, pjesëtar i 
UÇK-së)


